
14-11-2025 (வெள்ளிக்கிழமை) 

மாணவர்களுக்கு நம்பிக்கை 
அளிக்கும் நான் முதல்வன் திட்டம்
 தமிழக அரசு பள்ளி, கல்லூரி மாணவர்களின் நலன் 

கருதி பல்வேறு சிறப்பு திட்டங்களை செயல்படுத்தி 
வருகிறது. மாணவ-மாணவியரின் திறனை மேம்படுத்தி 
அவர்களை அடுத்த கட்டத்துக்கு க�ொண்டு செல்வதற்கான 
நடவடிக்கைகளை முதல்-அமைச்சர் மு.க.ஸ்டாலின் 
உத்தரவின்பேரில் அரசு அதிகாரிகள் முழு வீச்சில் 
மேற்கொண்டு வருகிறார்கள்.

அந்த வகையில் தமிழக முதல்-அமைச்சரின் சீரிய 
எண்ணத்தில் கடந்த 2022 -ம் ஆண்டில் நான் முதல்வன் 
என்கிற திட்டம் த�ொடங்கப்பட்டது. ஆண்டுத�ோறும் 10 
லட்சம் மாணவர்களுக்கு திறன் பயிற்சி அளித்து அவர்களின் 
திறமையை வெளிக்கொண்டுவந்து ஊக்கப்படுத்துவதே 
இந்த திட்டத்தின் முக்கிய ந�ோக்கமாகும்.

இதன் மூலமாக ஐ.ஏ.எஸ்., ஐ.பி.எஸ். உள்ளிட்ட 
தேர்வுகளுக்கு தயாராகும் மாணவர்களை ஊக்கப்படுத்தவும் 
நடவடிக்கைகள் மேற்கொள்ளப்பட்டு வருகிறது. யு.பி.எஸ்.
சி. என்று அழைக்கப்படும் சிவில் சர்வீசஸ் தேர்வுக்கு 
தயாராகும் மாணவர்களுக்கு 10 மாதங்களுக்கு மாதம் ரூ. 
7500  உதவித்தொகை வழங்கப்பட்டு வருகிறது. சிவில் 
சர்வீசஸ் முதன்மை தேர்வுக்கு தயாராகும் மாணவ 
மாணவிகளுக்கு ரூ.25,000, நேர்காணல் சுற்றுக்கு 
தயாராகும் நபர்களுக்கு ரூ.50,000 ஊக்கத் த�ொகையும் 
அளிக்கப்பட்டு வருகிறது. இப்படி நான் முதல்வன்  பயற்சி 
மையத்தின் மூலமாக சிவில் சர்வீசஸ் தேர்வுகளுக்கு 
தயாரானவர்களில் இந்த ஆண்டு 87  பேர் வெற்றி 
பெற்றிருக்கிறார்கள்.

அகில இந்திய அளவில் தமிழகத்தைச் சேர்ந்த 155 பேர் 
தேர்வாகி இருக்கும் நிலையில் அவர்களில் 87 பேர் நான் 
முதல்வன் திட்டத்தின் கீழ் பயற்சி பெற்றவர்கள் என்பது 
கூடுதல் சிறப்பாக மாறி இருக்கிறது.

சிவில் சர்வீசஸ் தேர்வில் கடந்த ஆண்டு 136 பேர் 
தேர்வாகி இருந்த நிலையில் இந்த ஆண்டு 14 சதவீதம் 
அளவுக்கு  தேர்ச்சி விகிதம் அதிகரித்திருப்பதாக 
அதிகாரிகள் கூறி உள்ளனர். ஆண்டுத�ோறும் ஆயிரம் 
பேருக்கு இந்த தேர்வு மையம் மூலமாக பயிற்சிகள் 
அளிக்கப்பட்டு  வரும் நிலையில் இளைஞர்களுக்கு த�ொழில் 
வளர்ச்சி மற்றும் வேலை வாய்ப்பை ஏற்படுத்தி க�ொடுப்பது 
த�ொடர்பான பல்வேறு பயனுள்ள விரிவான வழிகாட்டுதல்களும் 
நான் முதல்வன் திட்டம் மூலமாக அளிக்கப்பட்டு வருகிறது.

மாணவர்கள் எந்த துறைகளில் பயிற்சி பெற 
விரும்புகிறார்கள�ோ அந்த துறைகளைச் சேர்ந்த  திறமையான 
நிபுணர்கள்  மூலமாக உரிய பயிற்சிகள் அளிக்கப்படுவதன் 
மூலம் திறமையான மாணவர்கள் உருவாக்கப்படுவது இந்த 
திட்டத்தின் கூடுதல் சிறப்பம்சமாகவும் மாறி இருக்கிறது. 
என்ஜினியரிங், பாலிடெக்னிக், மருந்தகம் மற்றும் மருத்துவ 
அறிவியல், தகவல் த�ொழில்நுட்பம், ஆளுமை மேம்பாடு.
ப�ோட்டித் தேர்வுகள் என மாணவர்கள் எதற்கு தயாராவதற்கு 
விரும்புகிறார்கள�ோ அதற்கேற்ற வகையில் அவர்களை 
தயார் படுத்தும் உன்னத ந�ோக்கத்தை க�ொண்டுள்ள இந்த 
நான் முதல்வன் திட்டம் தமிழக அரசின் பல்வேறு 
திட்டங்களில் முதன்மையானதாகவும் முக்கியமானதாகவும் 
இருந்து வருகிறது.

சிவில் சர்வீசஸ் தேர்வுகளுக்கு தனியார் பயிற்சி 
மையங்களில் லட்சக்கணக்கில் பணத்தை செலவழிக்க 
வேண்டிய நிலை உள்ளது.  இது ப�ோன்ற சூழலில் அரசு 
மற்றும் அரசு உதவி பெறும் பள்ளி-கல்லூரிகளை சேர்ந்த 
நடுத்தர மாணவ-மாணவிகளுக்கு கடந்த 4 ஆண்டுகளாக  
புதிய உத்வேகத்தையும், நம்பிக்கையையும் ஏற்படுத்தும் 
வகையில் சிறந்த வழிகாட்டும் திட்டமாகவே நான் முதல்வன் 
திட்டம் உருவெடுத்து இருப்பது கல்வியாளர்கள் மத்தியிலும், 
பெற்றோர்கள் மத்தியிலும் மிகுந்த வரவேற்பை 
பெற்றிருக்கிறது.

நாளைய ராசிபலன்

திருவல்லிக்கேணி வரதராஜ மூலவருக்கு திருமஞ்சனம், 
திருநள்ளாறு ஸ்ரீ சனிபகவானுக்கு அபிஷேகம் 

திருநள்ளாறு ஸ்ரீ சனிபகவானுக்கு அபிஷேகம். 
தூத்துக்குடி ஸ்ரீ பாகம்பிரியாள், வீரவநல்லூர் ஸ்ரீ மரக 
தாம்பிகை தென்காசி சங்கரநயினார் க�ோவில், பத்தமடை 
க�ோவில்களில் ஸ்ரீ அம்பாள் திருக்கல்யாணம். கடையம் 
ஸ்ரீ விஸ்வநாதர் திருக்கல்யாணம். திருநெல்வேலி ஸ்ரீ 
நெல்லையப்பன் விருஷப சேவை, கம்பை ஆற்றில் கதிர் 
குளித்தல், இரவு ஆயிரங்கால் மண்டபத்தில் திருக்கல்யா 
ணம். மாயவரம் ஸ்ரீ கவுரீமாயூரநதர் க�ோவிலில் பஞ்ச 
மூர்த்திகள் புறப்பாடு. ரதார�ோகணம் திருத்தேர் வடம் 
பிடித்தல். திருஇந்தளூர் ஸ்ரீ பரிமளரங்கநாதர் காலை 
வெண்ணைத்தாழி சேவை. இரவு வெள்ளி குதிரை 
வாகனத்தில் திருவீதி புறப்பாடு. திருவல்லிக்கேணி ஸ்ரீ 
பார்த்தசாரதிப் பெருமாள், மன்னார்குடி ஸ்ரீ ராஜ 
க�ோபால சுவாமி, கீழ்த்திருப்பதி ஸ்ரீ க�ோவிந்தராஜப் 
பெருமாள் க�ோவில்களில் ஸ்ரீ வரதராஜ மூலவருக்கு 
திருமஞ்சனம். ஸ்ரீ ரங்கம் ஸ்ரீ நம்பெருமாள், திருவள்ளூர் 
ஸ்ரீ வைத்ய வீரராகவப் பெருமாள் க�ோவில்களில் 
திருமஞ்சனம். திரும�ோகூர் ஸ்ரீ காளமேகப் பெருமாள், 
ஸ்ரீ வைகுண்டம் ஸ்ரீ வைகுண்டபதி திருமஞ்சனம். 
திருவட்டாறு ஸ்ரீ ஆதிகேசவப் பெருமாள், திருஇந்தளூர் 
ஸ்ரீ பரிமளரெங்கராஜர் புறப்பாடு. ஆழ்வார் திருநகரி 
ஸ்ரீ நம்மாழ்வார் புறப்பாடு.

நாளைய பஞ்சாங்கம் 
விசுவாவசு ஆண்டு ஐப்பசி-29 (சனிக்கிழமை) 

பிறை	 : தேய்பிறை
திதி	 : ஏகாதசி நாளை விடியற்காலை 5.39 மணி 
	  வரை பிறகு துவாதசி
நட்சத்திரம்	 : உத்திரம் பின்னிரவு 3.07 மணி வரை 
	   பிறகு அஸ்தம்
ய�ோகம்	 : மரணய�ோகம்
ராகுகாலம்	 : காலை 9 மணி முதல் 10.30 மணி வரை 
எமகண்டம்	 : நண்பகல் 1.30 மணி முதல்  3 மணி வரை
சூலம்	 : கிழக்கு
நல்ல நேரம்	: காலை 7 மணி முதல் 8 மணி வரை 
	  மாலை 5 மணி முதல் 6 மணி வரை

நாளைய முக்கிய நிகழ்ச்சிகள்

மேஷம்-� நன்மை
ரிஷபம்-� உறுதி
மிதுனம்-� திடம்
கடகம்-� திறமை
சிம்மம்-� சிறப்பு
கன்னி-� தனம்

துலாம்- �வெ ற்றி
விருச்சிகம்-� இன்பம்
தனுசு- � நிறைவு
மகரம்-�ஜெ யம்
கும்பம்-�நேர்மை
மீனம்-� ஈகை

தஞ்சாவூர், நவ.14-
அ.தி.மு.க த�ொண்டர்கள் 

உரிமை மீட்புக்குழுவில் 
இருந்து மன�ோஜ்பாண்டியன் 
எம்.எல்.ஏ. விலகி கடந்த சில 
நாட்களுக்கு முன்பு 
தி.மு.க.வில் இணைந்தார். 
இதனால் அ.தி.மு.க 
த�ொண்டர்கள் உரிமை 
மீட்புக்குழு இணை 
ஒருங்கிணைப்பாளரும் 
முன்னாள் அமைச்சருமான 
வைத்திலிங்கம் எம்.
எல்.ஏ.வும் ஓ.பன்னீர்செல்வ 
த்திடம் இருந்து விலகி 
மீண்டும் அ.தி.மு.க.வில் 
இணைவார் என்றும் இது 
த�ொடர்பாக பேச்சு 
வார்த்தை நடத்தப்பட்டு 
உடன்பாடு எட்டப்பட்ட 
தாகவும் தகவல் பரவியது. 
ஆனால் வைத்திலிங்கம் எம்.
எல்.ஏ . இதனை திட்ட 

வட்டாக மறுத்துள்ளார்.
இது குறித்து அவர் 

வெ  ளி யி ட் டு ள ்ள 
அறிக்கையில் கூறியிருப்ப 
தாவது :-  எம்.ஜி.ஆரால் 
த�ோ   ற் று வி க்க  ப ப ட் டு 
ஜெயலலிதாவால் கட்டி 

காக்கப்பட்ட அ.தி.மு.க.வை 
மீட்டெடுத்து ஆட்சி 
கட்டிலில் அமர வைப்பது 
தான் எங்களது ந�ோக்கம். 
மேலும் சில நாட்களுக்கு 
முன்பு எனக்கு மூளையில் 
ஏற்பட்ட சிறு அடைப்பு 
காரணமாக நான் பக்க 
வாதத்தால் பாதிக்கப்பட்டு 
சென்னையில் உள்ள 
தனியார் ஆஸ்பத்தியில் 
அனுமதிக்கப்பட்டுள்ள 
தாகவும், நலம் பெற்று 
திரும்பியதும் அ.தி.மு.க.வில் 
இணைவேன் என்றும் வந்த 
தகவல் உண்மைக்கு 
புறம்பானது. நான் பூரண 
நலத்துடன் இருக்கிறேன். 
ப க்க  வ ா த த்தா   ல் 
பாதிக்கப்பட்டுள்ளேன் 
என்பது தவறானது. 

இவ்வாறு அதில் 
கூறப்பட்டுள்ளது.

இணைவேன் என்ற தகவல் உண்மைக்கு புறம்பானது:

அ.தி.மு.க.வை மீட்டெடுத்து ஆட்சி கட்டிலில் 
அமர வைப்பது தான் எனது ந�ோக்கம்
ஓ.பி.எஸ். ஆதரவாளர் வைத்திலிங்கம் எம்.எல்.ஏ. திட்டவட்டம்

வைத்திலிங்கம் எம்.எல்.ஏ.

சிறப்பு வாக்காளர் பட்டியல் சரிபார்ப்பு பணிகள் நடைபெற்று வருவதைய�ொட்டி  வடசென்னை 
வடக்கு கிழக்கு மாவட்ட அ.தி.மு.க. செயலாளர் ஆர்.எஸ்.ராஜேஷ், ஆர்.கே. நகர் மேற்கு 
பகுதி பட்டேல் நகர், நேதாஜி நகர், கருணாநிதி நகர், துர்காதேவி நகர் ஆகிய பகுதியில் 
உள்ள பாகங்களில் உள்ள பூத்களில் வீடு, வீடாக சென்று சிறப்பு வாக்காளர் திருத்தப்பட்டியல் 
கணக்கெடுப்பு பணிகளில் ஈடுபட்டுள்ள பி.எல்.ஓ.க்கள் முறையாக  தங்களது பணிகளை 
மேற்கொள்கிறார்களா என ஆய்வு செய்தார்.

சென்ைனயில்

முதியவர்களை தாக்கும் 
மூச்சுகுழாய் ந�ோய் த�ொற்று
தீவிர சிகிச்சை பிரிவில் ந�ோயாளிகள் அதிகரிப்பு

சென்னையில் மூச்சு 

க�ோளாறு காரணமாக 
தீவிர சிகிச்சை பிரிவில் 
சிகிச்சை பெறுவ�ோரின் 
எண்ணிக்கை அதிகரித்து 
வருகிறது. குறிப் பாக 
வ ய த ா ன வ ர்கள்   
மூச்சுக்குழாய் ந�ோய் த�ொற் 
றால் அதிகம் பாதிக்கப்படு 
கிறார்கள்.

லேசான மூச்சுக்குழாய் 
அறிகுறிகள், தும்மல், நீர்க் 
க�ோழை, வறண்ட இருமல், 
காய்ச்சல், தலைவலி ஆகிய 
வற்றுடன் மீண்டு வருகிறார் 
கள். ஆனால் இணை ந�ோய் 
கள் உள்ள முதியவர்கள் 
அதி தீவிர அறிகுறிகளுடன் 
நிம�ோனியா, மூச்சுத் திண 
றல் ப�ோன்ற பாதிப்புகளை 
சந்திக்க நேரிடுகிறது. அரசு 
மற்றும் தனியார் மருத்துவ 
மனைகளில் மூச்சுக் குழாய் 
பாதித்து சிகிச்சை பெறு 
வ�ோர் எண்ணிக்கை அதி 
கரித்து வருகிறது. 

தேசிய முகமை ஆய்வு 
நிறுவனத்தில் தீவிர சிகிச் 
சைப்பிரிவில் சேர்க்கப்பட்ட 
5 பேரில் ஒருவருக்கு மூச்சுக் 
குழாய் ந�ோய் இருப்பது 
கண்டு பிடிக்கப்பட்டுள்ளது. 
கடந்த சில வாரங்களில் 
காய்ச்சல் மற்றும் மூச்சுக் 
க�ோளாறு க�ொண்ட 
ந�ோயாளிகள் அதிகரித்து 
வருவதாக அதன் இயக்குனர் 
டாக்டர் தீபா தெரிவித்தார். 

ஆகஸ்ட் மாதத்தில் தீவிர 
சிகிச்சைப் பிரிவில் மூச்சுக் 
குழாய் ந�ோய், ந�ோயாளிகள் 
62 பேர் இருந்த நிலையில் 
கடந்த 10 நாட்களில் இது 
த�ொடர்ந்து அதிகரித்து 
வருகிறது. அரசு மற்றும் 
தனியார் மருத்துவமனைகளி 
லும் இதே நிலை த�ொடர்கி 
றது. 

இது குறித்து டாக்டர்கள் 

கூறியதாவது:-
பெரும்பாலான மூச்சுக் 

குழாய் தொற்று ந�ோய் 
பள்ளி பருவக் குழந்தைகளில் 
இருந்து வீட்டுக்கு பரவுகிறது. 
70, 80 வயதுடையவர்களை 
இந்த ந�ோய் அதிகம் பாதிப் 
புக்கு உள்ளாக்குகிறது. 
அவர்களுக்கு தீவிர சிகிச்சை 
பிரிவில் சேர்த்து சிகிச்சை 
அளிக்கப்பட வேண்டும். 
இணை ந�ோய் ப�ோன்ற 
காரணிகளால் வயதானவர் 
களுக்கு அதிக இடர்பாடு 
ஏற்பட வாய்ப்பு உள்ளது.

இந்த ந�ோய் மிகவும் 
த�ொற்றக் கூடிய வைரஸ். 
இது லேசான சளி, காய்ச்சல் 
ப�ோன்ற அறிகுறிகளை 
க�ொடுத்தாலும் நிம�ோனியா, 
பிராங்கைடிஸ் ப�ோன்ற 
தீவிரமான ந�ோய்களை 
உருவாக்கக் கூடியது. 
தும்மல், இருமல் மூலம் 
எளிதாக மற்றவர்களுக்கு 
பரவக் கூடியது. மூச்சுக் 
குழாய் ந�ோய் த�ொற்றால் 
பாதிக்கப்பட்டவர்கள் 3 
முதல் 8 நாட்கள் வரை 

வைரசை பரப்பலாம். சில 
ருக்கு 2 வாரங்கள் வரை 
கூட நீடிக்கலாம். காய்ச்சல், 
தலைவலி, மூச்சுத் திணறல், 
உதடு-சருமம் நீலநிறம், 
உணவு சாப்பிடும் ஆர்வம் 
குறைதல், க�ோபமடைதல் 
ப�ோன்ற அறிகுறிகள் 
காணப்படும். இந்த ந�ோய் 
பாதிப்பில் இருந்து தவிர்க்க 
அடிக்கடி கைகளை கழுவ 
வேண்டும். 

இருமல், தும்மல் வரும் 
ப�ோது முகத்தை மூட 
வேண்டும். ந�ோயாளிகளு 
டன் நெருக் கத்தை தவிர்க்க 
வேண்டும். இதற்கு தடுப்பூசி 
எதுவும் இல்லை.

சென்னையில் காய்ச்சல் 
காலம் த�ொடங்கியுள்ளதால் 
பெரும்பாலானவர்கள் 
முதலில் இன்ப்புளூயன்சா 
என நினைக்கிறார்கள். 
ஆனால் தற்போது மூச்சுக் 
குழாய் ந�ோய் பாதிப்பு 
அதிகம் கண்டறியப்படு 
கிறது.

இவ்வாறு டாக்டர்கள் 
கூறினார். 

தமிழகத்தில் வடகிழக்கு 

பருவ மழை வரும் நாட்களில் 
தீவிரமடைய வாய்ப்பு 
இருப்பதாகவும், அடுத் 
தடுத்து 3 காற்றழுத்த தாழ்வு 
பகுதிகள் உருவாக வாய்ப்பு 
உள்ளதாகவும் கணிக்கப் 
பட்டுள்ளது.

இது த�ொடர்பாக தனி 
யார் வானிலை ஆய்வாள 
ரான டெல்டா ஹேமச்சந்தர் 
கூறியிருப்பதாவது:-

தமிழகத்தில் வடகிழக்கு 
பருவமழையை ப�ொருத்த 
வரையில் கடந்த மாதம் 
இயல்புக்கு அதிகமாகவே 23 
செ.மீ .அளவுக்கு மழை 
பதிவாகி உள்ளது.

15-ந்தேதி
அதே நேரத்தில் இந்த 

மாத த�ொடக்கத்தில் 
இருந்தே பருவமழையில் 
த�ொய்வு நிலவியது. இந்த 
நிலையில் நாளை (15-ந் 
தேதி இலங்கையை ய�ொட் 
டிய தென் மேற்கு வங்க 
கடலில் புதிய காற்றழுத்த 
தாழ்வு நிலை உருவாக 
உள்ளது.

இது படிப்படியாக 
தாழ்வு பகுதியாக வலுப் 
பெற்று மன்னார்வளைகுடா 
மற்றும் குமரி கடல் வழியாக 
லட்சத்தீவை ந�ோக்கி  நகரும் 
என்று எதிர்பார்க்கப்படு 
கிறது. இதன் காரணமாக 
வருகிற 16-ந்தேதி டெல்டா 
மற்றும் தென் மாவட்டங்க 
ளில் த�ொடங்கும் மழை 17, 
18 ஆகிய தேதிகளில் தமிழ 
கம் முழுவதும் தீவிரம் 
அடைய வாய்ப்பு உள்ளது.

சென்னையில்
இதன் மூலம் வருகிற  

20-ந்தேதி வரையில் அடுத்த 
சுற்று மழையை எதிர்பார்க்க 
லாம். இந்த நாட்களில் 
கடல�ோர மாவட்டங்களிலும் 
நல்ல மழைக்கு வாய்ப்பு 
உ ள ்ள து . ச ெ ன ்னை , 
திருவள்ளூர், காஞ்சீபுரம், 
செங்கல்பட்டு, புதுச்சேரி, 
விழுப்புரம், கடலூர், 
மயிலாடுதுறை, காரைக்கால், 
நாகப்பட்டி னம், திருவாரூர், 
தஞ்சை, ராமநாதபுரம், 
தூத்துக்குடி ஆகிய 
மாவட்டங்க ளில்  17 , 
18-ந்தேதிகளில் பரவலாக 
கன மழையும் ஒரு சில இடங் 
களில் மிக கன மழையும் 
பெய்யும் என்று எதிர் 
பார்க்கப்படுகிறது. 12 செ.மீ.
க்கும் மேல் மழை பெய்ய 
வாய்ப்பு உள்ளது. 

இதை த�ொடர்ந்து வருகிற 
20-ந்தேதி முதல் 30-ந்தே 
திக்குள் 2 காற்றழுத்த தாழ்வு 
பகுதிகள் வங்கக் கடல் 
பகுதியில் உருவாக உள்ளது. 
இதில் முதல் காற்றழுத்த 
தாழ்வு பகுதி தீவிர காற்ற 
ழுத்த தாழ்வு பகுதியாக 
வலுப்பெறும்.

வருகிற 21-ந்தேதி 
உருவாகும் இந்த காற்றழுத்த 
தாழ்வு பகுதியால் 25-ந் 

தென்மேற்கு வங்கக்கடலில்

புதிய காற்றழுத்த தாழ்வு பகுதி நாளை உருவாகிறது
17, 18-ந்தேதிகளில் சென்னையில் கன மழைக்கு வாய்ப்பு

தேதி வரை வடகிழக்கு 
பருவ மழை தீவிரம் அடை 
யும். பின்னர் இந்த மாத 
இறுதியில் உருவாகும் காற்ற 
ழுத்த தாழ்வு பகுதி படிப்படி 
யாக வலுப்பெற்று புயலாக 
மாறுவதற்கு சாதகமான 
சூழல் தென்படுகிறது.  
இருப்பினும் முதல் 2 காற்ற 
ழுத்த தாழ்வு பகுதி களும் 
தமிழகத்துக்கு நல்ல 
மழையை க�ொடுக்கும். 
25-ந்தேதிக்கு பிறகு உருவா 

கும் புயலும் மழையை 
க�ொடுக்கும். இந்த புயல் 
வட தமிழகத்தில் கரையை 
கடக்குமா? காவிரி டெல்டா 
பகுதியில் கரையை கடக்கு 
மா? என்பது அதன் 
நகர்வை ப�ொறுத்து தெரிய 
வரும். இந்த புயலால் காற்று 
பாதிப்பு ஏற்படாது. மழை 
ப�ொழிவே அதிகம் 
இருக்கும்.

இவ்வாறு அவர் தெரி 
வித்துள்ளார்.

சென்னை, நவ.14-
தமிழகத்தில் வாக்காளர் 

சிறப்பு தீவிர திருத்தம் பணி 
த�ொடங்கி உள்ளது. இதற்காக 
தற்போது உள்ள வாக்காளர் 
பட்டியலில் உள்ளவர்களுக்கு 
விண்ணப்ப படிவங்கள் 
அவர்களது வீட்டுக்கே 
சென்று வழங்கப்படுகிறது. 
கடந்த 4-ந்தேதி முதல் 
வ ா க்காளர்க      ளு க் கு 
விண்ணப்ப படிவங்கள் 
வழங்கப்பட்டு வரும் 
நிலையில் இன்னும் பலருக்கு 
இந்த படிவங்கள் வந்து சேர 
வில்லை என்று கூறப்படுகிறது.

இந்த நிலையில் 
பெரும்பாக்கம் காலனியில் 
உள்ள குடிசைமாற்று வாரிய 
அ டு க் கு ம ா டி 
குடியிருப்புகளில் வசிக்கும் 
பெரும்பாலான�ோருக்கு 
வாக்காளர் விண்ணப்ப 
படிவங்களை வழங்குவதில் 
சிக்கல் ஏற்பட்டு உள்ளது. 
இதனால் சுமார் 40 ஆயிரம் 
பேரின் வாக்குகள் 
பறிப�ோகும் அபாயம் 
ஏற்பட்டு உள்ளது.

சென்னையில் பல்வேறு 
இடங்களில் இருந்து மறு 
குடியமர்த்தப்பட்டவர்கள் 
பெரும்பாக்கம் காலனியில் 
உள்ள குடிசைமாற்று வாரிய 
அடு க்குமாடி குடியிருப்புகளில் 
வசித்து வருகிறார்கள். 
இங்குள்ள 200 பிளாக்குகளில் 
சுமார் 20 ஆயிரத்திற்கும் 
மேற்பட்ட குடும்பத்தினர் 10 
ஆண்டுக்கும் மேலாக 
உள்ளனர். இவர்களுக்கு 
வாக்காளர் சிறப்பு தீவிர 
திருத்தத்திற்கு விண்ணப்ப 
படிவங்கள் வழங்க 
ப�ோதுமான முகவரி 
விபரங்கள் இல்லாததால் 
வாக்குச்சாவடி நிலை 

அலுவலர்கள் திணறி 
வருகின்றனர். அவர்களால் 
வ ா க்காளர்களை        க் 
கண்டுபிடித்து விண்ணப்ப 
படிவங்களை ஒப்படைக்க 
முடியவில்லை. முக்கியமாக 
பல வீடுகளுக்கு ஒரே கதவு 
எண் உள்ளது. ஆனால் எந்த 
பிளாக் என்று 
குறிப்பிடாததால் குழப்பம் 
உருவாகி உள்ளது. 

இ து கு றி த் து 
பெரும்பாக்கத்ைத சேர்ந்த 
வாக்குச்சாவடி நிலை 
அலுவலர் ஒருவர் 
கூறும்போது, ஒரே கதவு 
எண்ணுக்கு 200 வாக்காளர் 
விண்ணப்ப படிவங்கள் 
இருக்கிறது. அந்த வாக்காளர் 
200 பிளாக்கில் எதில் 
வசிக்கிறார் என்று 
தெரியவில்லை. 8 மாடிகள் 
வரை சென்று பார்த்தாலும் 
ஒருவர் அல்லது இரண்டு 
பேரை மட்டுமே அடையாளம் 
காண முடிந்து விண்ணப்ப 
படிவத்தை க�ொடுக்க 
முடிகிறது. விண்ணப்ப 
படிவங்கள் வழங்க 10 பேர் 
உள்ளோம். கடந்த ஒரு 
வாரத்தில் நாங்கள் ஒவ்வொ 
ருவரும் 200 விண்ணப்ப 
படிவங்க ளை மட்டுமே 
க�ொடுக்க முடிந்தது என்றார். 
இதுகுறித்து அங்குள்ள 
குடியிருப்போர் சங்க நிர்வாகி 
ஒருவர் கூறும்போது, “இங்கு 
வசிக்கும் பெரும்பாலா 
ன�ோருக்கு வாக்காளர் 
விண்ணப்ப படிவங்கள் 
கிடைக்க வில்லை. எனவே 
அரசு முகாம்களை நடத்தி 
வி ண ்ண ப ்ப ங ்கள்  
கிடைக்கவும், அதனை நிரப்பி 
வழங்கவும் தேவையான 
உதவிகள் செய்ய வேண்டும்” 
என்றனர்.

ஒரே வீட்டு எண்ணில் 200 படிவங்களால் திணறல்

பெரும்பாக்கம் காலனியில் 40 ஆயிரம் 
பேரின் வாக்குகள் பறிப�ோகும் அபாயம்
ப�ோதிய விவரங்கள் இல்லாததால் விண்ணப்பங்கள் 
வழங்க முடியாமல் அலுவலர்கள் குழப்பம்

திண்டிவனத்தில் 18-ந் தேதி

பா.ம.க. மாவட்ட செயலாளர்கள் கூட்டம்
கூட்டணி குறித்து ராமதாஸ் ஆல�ோசனை நடத்துகிறார்

� திண்டிவனம், நவ.14-
திண்டிவனத்தில் 18-ந் தேதி பா.ம.க. மாவட்ட 

செயலா ளர்கள் கூட்டம் நடக்கிறது. பா.ம.க.வில் 
தந்தை, மகன் அதிகார ம�ோதலை த�ொடர்ந்து ராமதாஸ் 
தலைமையில் ஒரு அணியும், அன்புமணி தலைமையில் 
மற்றொரு அணியும் செயல்பட்டு வருகிறது. இந்த இரு 
அணியினரும் ப�ோட்டி கூட்டங்கள் நடத்தி 
ஆதரவாளர்களை திரட்டி வருகின்றனர். தங்களுக்கு 
தான் மாம்பழம் சின்னம் ஒதுக்க வேண்டும் என இரு 
அணியினரும் தனித்தனியாக தேர்தல் கமிஷனுக்கு 
மனு அளித்துள்ளனர். வருகிற 2026 சட்ட மன்ற 
தேர்தலை மனதில் வைத்து இருவரும் கட்சி நடவடிக்கை 
களில் தீவிரம் காட்டி வருன்றனர். இந்த நிலையில் 
திண்டிவனம் அடுத்துள்ள தைலாபுரம் த�ோட்டத்தில் 
நாளை ( சனிக்கிழமை) காலை ராமதாஸ் தலைமையில் 
வழக்கறிஞர் சமூக நீதி பேரவை மாநில செயற்குழு 
கூட்டம் நடக்கிறது. 

இதனை த�ொடர்ந்து திண்டிவனத்தில் உள்ள 
தனியார் மகாலில் வருகிற 18-ந் தேதி பா.ம.க. 
வனனியர் சங்க மாவட்ட செயலாளர்கள், தலைவர்கள் 
கூட்டம் நடக்கிறது. மறுநாள் (19-ந் தேதி) இளைஞர் 
சங்க மாநில, மாவட்ட , நகர, ஒன்றிய, பேரூர் 
நிர்வாகிகள் ஆல�ோசனை கூட்டம் நடைபெறுகிறது. 
இந்த கூட்டத்தில் கலந்து க�ொள்ள அனைத்து 
நிர்வாகிகளு க்கும் அழைப்பு அனுப்ப ப்பட்டுள்ளது. 
வழக்கறிஞர் சமூக நீதி பேரவை கூட்டத்தில் 200 
பேரும், மாவட்ட செயலாளர்கள் கூட்டத்தில் 400 
பேரும் கலந்து க�ொள்ள உள்ளனர். இந்த கூட்டத்தில் 
கட்சியின் அடுத்த கட்ட நடவடிக்கைகள், ப�ோட்டி 
கூட்டங்கள் நடத்தி வரும் அன்புமணி அணியினரை 
எதிர் க�ொள்வதும்குறித்தும், வருகிற சட்டமன்ற 
தேர்தலில் யாருடன் கூட்டணி வைப்பது உள்ளிட்ட 
பல்வேறு விஷயங்கள் குறித்து டாக்டர் ராமதாஸ் 
ஆல�ோசனை நடத்த உள்ளார். 2026 சட்ட மன்ற 
தேர்தல் பணிகளை கவனிக்க சீனியர் தலைவர்களுக்கு 
மாவட்ட வாரியாக ப�ொறுப்புகள் க�ொடுத்து தேர்தல் 
பணிகளை துரிதப்படுத்தவும் டாக்டர் ராமதாஸ் முடிவு 
செய்துள்ளதாக கூறப்படுகிறது.

